Općinski sud u Bihaću, dana 05.05.2021. godine, donio je prvostepenu presudu u krivičnom predmetu protiv optuženog Muhamed Piralić iz Bihaća zbog produženog krivičnog djela – Zloupotreba položaja ili ovlaštenja iz člana 383. stav 1. KZ FBiH, u vezi sa članom 55. KZ FBiH, a po optužnici Kantonalnog tužilaštva broj T01 0 KTK 0024459 15 od 25.12.2018. godine, na način kako slijedi:
BOSNA I HERVEGOVINA

FEDERACIJA BOSNE I HERCEGOVINE

UNSKO-SANSKI KANTON

OPĆINSKI SUD U BIHAĆU

Broj: 17 0 K 096537 19 K
Bihać, 05.05.2021. godine

Općinski sud u Bihaću, sudija Dino Muslić, uz sudjelovanje zapisničara Anida Husarevića, u krivičnom predmetu protiv optuženog Muhamed Piralić iz Bihaća zbog produženog krivičnog djela – Zloupotreba položaja ili ovlaštenja iz člana 383. stav 1. KZ FBiH, u vezi sa članom 55. KZ FBiH, a po optužnici Kantonalnog tužilaštva broj T01 0 KTK 0024459 15 od 25.12.2018. godine, nakon održanog glavnog i javnog pretresa, u prisustvu Kantonalne tužiteljice Ornela Cerić-Mrenica, optuženog Muhamed Piralić i njegovog branioca po izboru Ermina Čavkić, advokat  iz Bihaća, dana 05.05.2021. godine, donio je i objavio
U IME FEDERACIJE BOSNE I HERCEGOVINE

PRESUDU


Optuženi Muhamed Piralić, sina Derviša i Fatime djevojački Šabić, rođen 30.05.1972. godine u gradu Bihaću…
K R I V   J E


Što je


U periodu od 16.01.2013. godine do 01.03.2015. godine u Bihaću kao odgovorna osoba – direktor JU Mješovita srednja škola Bihać u namjeri da pribavi korist Saračević Jasminu, Sedić Jusufu, Bajrić Emiru, Mahmutović Džaniti, Kolaković Muharemu i Pečenković Mirhadu iz Bihaća, a suprotno pravilnom i zakonitom vršenju službene dužnosti, prekoračio svoja službena ovlaštenja na način da je grubim kršenjem odredaba člana 116. i člana 118. Zakona o srednjem obrazovanju (''Službeni glasnik Unsko-sanskog kantona'' br. 17/12), člana 28. Pravilnika o definiranju kriterija za proglašavanje uposlenika/ca za čijim je radom djelimično ili potpuno prestala potreba, te uvjeti preuzimanja uposlenika/ca iz jedne škole u drugu (''Službeni glasnik Unsko-sanskog kantona'' br. 9/14 i 12/14) i članova 139. i 140. Pravila JU Mješovita srednja škola Bihać br. 1002/07 od 25.06.2007. godine, bez provedene procedure i odobrenja Ministarstva obrazovanja, nauke, kulture i sporta Unsko-sanskog kantona u pogledu preuzimanja nastavnika i drugih uposlenika iz drugih škola sa spiska uposlenika za čijim radom je djelimično ili potpuno prestala potreba u srednjoj školi u kojoj se vodi, kao i bez dobivene saglasnosti nadležnog ministarstva za raspisivanje javnog konkursa za prijem nastavnika - uposlenika, te bez prethodne obavijesti i odobrenja Školskog odbora JU Mješovita srednja škola Bihać o potrebama angažmana novih uposlenika, a o čemu su članovi istog trebali biti upoznati, jer temeljem te informacije raspisuju javni konkurs, zaključio sljedeće ugovore o radu:
· dana 16.01.2013. godine kao direktor JU Mješovita srednja škola Bihać zaključio ugovor o radu sa Sedić Jusufom na određeno vrijeme na poslovima profesora vjeronauke do kraja nastavne godine, tj. do 30.06.2013. godine; 
· dana 15.02.2013. godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima profesora njemačkog jezika do povratka radnice s bolovanja, a najduže 60 dana;
· dana 15.04.2013. godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima profesora njemačkog jezika do povratka radnice s bolovanja, a najduže 60 dana;
· dana 02.09.2013. godine kao direktor JU Mješovita srednja škola Bihać zaključio ugovor o radu sa Sedić Jusufom na određeno vrijeme na poslovima profesora vjeronauke do okončanja konkursne procedure, a najduže 60 dana; 
· dana 02.09.2013. godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima profesora njemačkog jezika najduže 60 dana;
· dana 07.10.2013. godine kao direktor JU Mješovita srednja škola Bihać zaključio ugovor o radu sa Saračević Jasminom na određeno vrijeme na poslovima profesora ekonomske grupe predmeta na 60 dana; 
· dana 02.11.2013. godine kao direktor JU Mješovita srednja škola Bihać zaključio ugovor o radu sa Sedić Jusufom na određeno vrijeme na poslovima nastavnika vjeronauke do raspisivanja/okončanja konkursne procedure, a najduže 60 dana; 
· dana 02.11.2013. godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima profesora njemačkog jezika do okončanja konkursne procedure/povratka radnice s bolovanja, a najduže 60 dana;
· dana 08.12.2013. godine kao direktor JU Mješovita srednja škola Bihać zaključio ugovor o radu sa Saračević Jasminom na određeno vrijeme na poslovima nastavnika ekonomske grupe predmeta do okončanja konkursne procedure, a najduže 60 dana; 
· dana 03.01.2014. godine kao direktor JU Mješovita srednja škola Bihać zaključio ugovor o radu sa Sedić Jusufom na određeno vrijeme na poslovima nastavnika vjeronauke do okončanja konkursne procedure, a najduže 60 dana; 
· dana 03.01.2014 godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima profesora njemačkog jezika do okončanja konkursne procedure/povratka radnice s bolovanja, a najduže 60 dana; 
· dana 28.01.2014. godine kao direktor JU Mješovita srednja škola Bihać zaključio ugovor o radu sa Saračević Jasminom na određeno vrijeme na poslovima nastavnika ekonomske grupe predmeta do povratka radnika s bolovanja, a najduže 60 dana;
· dana 03.02.2014. godine kao direktor JU Mješovita srednja škola Bihać zaključio ugovor o radu sa Pečenković Mirhadom do okončanja konkursne procedure na poslovima pomoćni radnik, na kojim poslovima je imenovani radio i sve do 03.12.2015. godine;
· dana 20.02.2014 godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima profesora njemačkog jezika do okončanja konkursne procedure/povratka radnice s bolovanja, a najduže do kraja školske godine 31.8.2014. godine; 
· dana 03.03.2014. godine kao direktor JU Mješovita srednja škola Bihać zaključio ugovor o radu sa Sedić Jusufom na određeno vrijeme na vannastavnim poslovima-profesora u čitaonici škole koja je u formiranju na 60 dana;
· dana 06.03.2014. godine kao direktor JU Mješovita srednja škola Bihać zaključio ugovor o radu sa Kolaković Muharemom na određeno vrijeme na poslovima pomoćnog radnika na 60 dana; 

· dana 03.04.2014. godine kao direktor JU Mješovita srednja škola Bihać zaključio ugovor o radu sa Saračević Jasminom na određeno vrijeme na poslovima vannastavnog osoblja-knjigovođe na 60 dana; 
· dana 05.05.2014. godine kao direktor JU Mješovita srednja škola Bihać zaključio ugovor o radu sa Kolaković Muharemom na određeno vrijeme na poslovima pomoćnog radnika po okončanju konkursne procedure do 31.08.2014. godine; 
· dana 06.05.2014. godine kao direktor JU Mješovita srednja škola Bihać zaključio ugovor o radu sa Sedić Jusufom na neodređeno vrijeme na poslovima profesora/nastavnika vjeronauke;
· dana 11.07.2014. godine kao direktor JU Mješovita srednja škola Bihać zaključio ugovor o radu sa Bajrić Emirom na neodređeno vrijeme na poslovima pomoćnog radnika po okončanju konkursne procedure;  
· dana 01.09.2014. godine kao direktor JU Mješovita srednja škola Bihać zaključio ugovor o radu sa Kolaković Muharemom na određeno vrijeme na poslovima pomoćnog radnika na 6 mjeseci do okončanja konkursne procedure; 
· dana 01.09.2014 godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima asistenta u nastavi do raspisivanja konkursa/okončanja konkursne procedure, a najduže 6 mjeseci; iako nije imala određen profil i stručnu spremu potrebnu za asistenta u nastavi; 
· dana 01.09.2014. godine kao direktor JU Mješovita srednja škola Bihać zaključio ugovor o radu sa Saračević Jasminom na određeno vrijeme na poslovima vannastavnog osoblja-knjigovođe 10% norme i nastavnika prakse 50% te 40% norme do povratka profesora s bolovanja na 6 mjeseci do okončanja konkursne procedure i/ili povratka radnika s bolovanja;
· dana 27.02.2015. godine kao direktor JU Mješovita srednja škola Bihać zaključio ugovor o radu sa Mahmutović Džanitom na određeno vrijeme na poslovima asistenta u nastavi kao profesor njemačkog jezika na 2 mjeseca do okončanja konkursne procedure, iako nije imala određen profil i stručnu spremu potrebnu za asistenta u nastavi; 
· dana 01.03.2015. godine kao direktor JU Mješovita srednja škola Bihać zaključio ugovor o radu sa Saračević Jasminom na određeno vrijeme na poslovima vannastavnog osoblja-knjigovođe 10% norme i nastavnika prakse 50% te 40% norme do povratka profesora s bolovanja na 6 mjeseci do okončanja konkursne procedure i/ili povratka radnika s bolovanja; 
· dana 01.03.2015. godine kao direktor JU Mješovita srednja škola Bihać zaključio ugovor o radu sa Kolaković Muharemom na određeno vrijeme na poslovima domara na 60 dana;


pa znajući i svjestan da zaključivanjem ugovora o radu sa prethodno imenovanim licima ne postupa u skladu sa članom 116. i 118. Zakona o srednjem obrazovanju Unsko-sanskog kantona, članom 28. Pravilnika o definiranju kriterija za proglašavanje uposlenika/ca za čijim je radom djelimično ili potpuno prestala potreba, te uvjeti preuzimanja uposlenika/ca iz jedne škole u drugu Unsko-sanskog kantona, članovima 139. i 140. Pravila JU Mješovita srednja škola Bihać, kao i Pedagoškim standardima i normativima za srednje obrazovanje USK (''Sl. glasnik USK'' br. 14/04, 12/10, 8/11, 17/14) i da zaključivanjem predmetnih ugovora o radu sa Saračević Jasminom, Sedić Jusufom, Bajrić Emirom, Mahmutović Džanitom, Kolaković Muharemom i Pečenković Mirhadom istima pribavlja korist u vidu nezakonitog zasnivanja radnog odnosa, a što je htio, jer je potpisivanjem tih ugovora takvu namjeru u konačnici i realizirao.

Dakle, kao odgovorna osoba u Federaciji BiH prekoračio granice svojih službenih ovlaštenja i pribavio drugom korist,

Čime je počinio produženo krivično djelo - Zloupotreba položaja ili ovlaštenja iz člana 383. stav (1) Krivičnog zakona Federacije BiH u vezi sa članom 55. Krivičnog zakona Federacije BiH.

Pa mu sud temeljem odredbe člana 59. i 62. KZ F BiH izriče
UVJETNU OSUDU


Optuženom Muhamedu Piraliću utvrđuje se kazna zatvora od 1 (jedne) godine i istovremeno određuje da se ova kazna  neće izvršiti ukoliko optuženi u roku od 3 (tri) godine od pravosnažnosti presude ne učini novo krivično djelo.

Optuženom se izriče mjera sigurnosti zabrane vršenja poziva, aktivnosti ili funkcije i to zabrana obavljanja funkcije direktora u srednjim školama u roku od 4 godine, s tim što se vrijeme provjeravanja uvjetne osude ne uračunava u vrijeme trajanja ove mjere sigurnosti.

Optuženi se obavezuje platiti troškove krivičnog postupka u iznosu od  30,00 KM u roku od 15 dana od dana pravosnažnosti presude.

O b r a z l o ž e nj e

…

Zapisničar:                                                                                                         Sudija

Anid Husarević
                                                                                       Dino Muslić

Pouka o pravnom lijeku:

Protiv ove presude može se podnijeti žalba Kantonalnom Sudu u Bihaću 

u roku od 15 dana od dana dostavljanja prijepisa iste, a žalba se podnosi

putem ovog suda u dovoljnom broju primjeraka za sud i suprotnu stranu.

Napomena za javnost:
Iz prvostepene presude koja se objavljuje na web stranici Općinskog suda u Bihaću, a shodno Smjernicama za objavljivanje tužilačkih i sudskih odluka na službenim web stranicama, uklonjen je dio generalija osuđenog, a također nije objavljeno detaljno Obrazloženje presude.
